
GOUVÈNÈ CUOMO ANONSE YO BAY AGRIKILTÈ TOUPATOU NAN NEW YORK 

PLIS PASE 1 MILYON DOLA 
 

Fon Sibvansyon pou Nouvo Agrikiltè a pral ede 27 fèm ki fèk kòmanse 
 

Finansman sa a ap kontinye soutyen Gouvènè a bay endistri agrikòl la k ap 
devlope nan eta a 

 
 
Jodi a, Gouvènè Andrew M. Cuomo te anonse yo bay 27 nouvo fèm ki fèk kòmanse plis 
pase 1 milyon dola nan Fon Sibvansyon pou Nouvo Agrikiltè (New Farmers Grant Fund) 
Eta New York la. Depi lansman li an 2014, pwogram nan bay 66 fèm toupatou nan eta a 
prèske 2.5 milyon dola pou yo devlope operasyon yo ak amelyore rantabilite yo. 
 
“Agrikilti rete yon endistri enpòtan nan New York, epi avèk soutyen Fon Sibvansyon pou 
Nouvo Agrikiltè yo, nou pral fè envestisman ki pral peye dividann pou jenerasyon 
agrikiltè fiti yo”, Gouvènè Cuomo te deklare. “Finansman an kontinye ofri aksè a 
kapital pou ede nouvo fèm ki fèk kòmanse yo devlope, pandan l ap soutni devlòpman 
biznis yo nan tout eta a, epi avèk dènye atribisyon sibvansyon sa a, New York pral ede 
ogmante pwodiksyon ak soutni pati esansyèl sa a nan ekonomi nou an pandan plizyè 
ane k ap vini yo.” 
 
Men benefisyè Fon Sibvansyon pou Nouvo Agrikiltè a pa rejyon: 
 
Rejyon Kapital  

• Blue Star Farm NY, LLC, Konte Columbia – 50,000 dola  
• Letterbox Farm, LLC, Konte Columbia – 31,000 dola  
• MX Morningstar Farm, Konte Columbia – 30,436 dola 

Finger Lakes  

• Buttonwood Grove Winery, Konte Seneca – 50,000 dola  
• Camman Acres, LLC, Konte Monroe – 18,021 dola  
• First Light Farm & Creamery, Konte Genesee – 50,000 dola  
• Hartway Brothers, Konte Orleans – 42,500 dola  
• Lyman and Chelsey Rudgers, Konte Wyoming – 50,000 dola 



Long Island  

• Sannino's Bella Vita Vineyard, Konte Suffolk – 19,154 dola 

Mid-Hudson Valley  

• Long Season Farm, Konte Ulster – 32,119 dola  
• Westwind Orchard, LLC, Konte Ulster – 48,619 dola 

Mohawk Valley  

• Autumn Valley Farm, Konte Otsego – 39,900 dola  
• Collins Farm, LLC, Konte Oneida – 50,000 dola  
• Dygert Farms Creamery, Konte Montgomery – 37,500 dola  
• Michael B’s Honey Co., Konte Oneida – 30,770 dola 

North Country  

• Black Rooster Maple, Konte Essex – 50,000 dola  
• Echo Farm, Konte Essex – 23,401 dola  
• Reber Rock Farm, Konte Essex – 35,065 dola 

Southern Tier  

• Bensvue Farms, LLC, Konte Tompkins – 46,118 dola  
• Hemlock Ridge Farm, Konte Steuben – 50,000 dola  
• Nanticoke Gardens, Konte Broome – 49,510 dola  
• Shannon Brook Farm, Konte Schuyler – 44,000 dola  
• Homestead Hog Farm, Konte Steuben – 38,741 dola 

Rejyon Lwès New York  

• Black Bird Cider Works, Konte Niagara – 46,245 dola  
• Bliss Dairy Company, Inc., Konte Cattaraugus – 50,000 dola  
• Nathan & Sarah Nickerson, Konte Chautauqua – 16,660 dola  
• Niefergold Dairy, LLC, Konte Erie – 50,000 dola 

Se Empire State Development ki administre Fon Sibvansyon pou Nouvo Agrikiltè a, an 
konsiltasyon avèk Depatman Agrikilti ak Mache Eta New York la (New York State 
Department of Agriculture and Markets). Te gen prèske 60 demann pou finansman 
pwogram ki te soumèt fwa sa a, epi nòt kandida yo te baze sou kondisyon espesifik, 
tankou paregzanp demontre kijan pwojè a devlope oswa divèsifye pwodiksyon agrikòl la. 
Fon sibvansyon yo pral sèvi pou kou pwojè ki gen pou wè avèk konstriksyon batiman 
agrikòl, ak acha ekipman ak materyèl. 
 
 



Fon an bay sibvansyon jiska 50,000 dola pou ede avèk jiska 50 pousan nan depans 
pwojè ki elijib yo, epi benefisyè a bay rès 50 pousan an. Tout pwopriyetè fèm ki elijib yo 
dwe nan limit premye dizan pwopriyete yo e fèm nan dwe gen yon minimòm 10,000 
dola nan revni ki soti nan lavant pwodui yo ki fèt oswa grandi sou fèm nan. Ane sa a, 
pwogram nan te elimine egzijans 60 ekta pou piplis la epi li te aksepte fèm kandida tout 
gwosè. 
 
Prezidan, PDG ak Komisè Empire State Development lan, Howard Zemsky te di, 
“Fèm yo jwe yon wòl enpòtan nan lavi tout Nouyòkè yo – yo pwodui yon evantay manje 
ak bwason, soutni djòb, ak kontribye nan ekonomi lokal ak rejyonal yo. Sibvansyon sa 
yo pral soutni agrikiltè ki fèk kòmanse nan eta a ak pèmèt yo ogmante pwodiksyon, sa k 
ap ede garanti dirabilite nan endistri agrikòl eta a.” 
 
Komisyonè Agrikilti ak Mache Eta New York la, Richard A. Ball, te deklare, “Sòti 
nan fèm letye rive nan pwodiktè bwason atizanal nan fèm yo, Fon Sibvansyon pou 
Nouvo Agrikiltè a pèmèt Eta a fè envestisman itil ki soutni yon gran evantay pwodiktè 
agrikòl pandan yon etap kritik. Lè nou bay agrikiltè k ap kòmanse sa yo ankourajman yo 
bezwen an pou yo devlope operasyon yo kounye a, y ap kapab devlope biznis yo ak re-
envesti nan kominote yo pandan byen lontan.” 
 
Prezidan Komite Agrikòl Sena a (Senate Agriculture Committee), Patty Ritchie, te 
deklare, “Avni endistri agrikòl New York la depann de atire nouvo moun nan karyè nan 
agrikilti. Mwen te fyè kreye pwogram sa a, k ap bay pwochen jenerasyon agrikiltè New 
York la resous yo bezwen yo pou yo reyisi, k ap pouse ekonomi nou an ak pwoteje avni 
agrikilti familyal la. Mwen ta renmen remèsye Gouvènè a ak Komisyonè a dèske yo 
rekonèt enpòtans pwogram sa a, epi mwen swete benefisyè yo ane sa a bòn chans 
pandan y ap travay pou antre nan ran agrikiltè k ap travay di nan eta nou an.” 
 
Prezidan Komite Agrikilti Asanble a (Assembly Agriculture Committee), Bill 
Magee, te di, “Fon Sibvansyon pou Nouvo Agrikiltè a ede diferan eksplwatasyon agrikòl 
ki nan enkibasyon nan tout eta a pou yo derape. Envestisman sa a nan mouvman 
agrikòl lokal nou an montre soutyen pou agrikiltè New York yo ak ankouraje chwa karyè 
nan jèn fèm ak negòs agrikòl.” 
 
Manm Asanble Didi Barrett te deklare, “Nan bèl Hudson Valley nou an, agrikilti se 
yon pati entegral ekonomi lokal nou an. Fon Sibvansyon pou Nouvo Agrikiltè a esansyèl 
pou garanti avni agrikilti nan rejyon nou an ak nan tout eta a. Sa fè mwen plezi anpil 
dèske jèn agrikiltè k ap travay di yo nan Letterbox ak MX Morningstar pral benefisye 
pwogram sa a pou yo kapab kontinye ofri kominote nou yo manje lokal fre, ki bon pou 
lasante.” 
 
David Fisher, ki se Prezidan Biwo Fèm Agrikòl New York (New York Farm Bureau), 
te deklare, “Nou dwe kontinye soutni moun k ap chèche patisipe nan avni agrikilti nan 
eta sa a. Sa gen ladan relve defi jwenn kapital, sa ki kapab yon obstak pou nouvo 
agrikiltè k ap eseye kòmanse oswa devlope fèm yo. Bi envestisman sa yo se ede plis 
kwasans ak soutni ekonomi agrikòl la tou antye.” 

